
ЗАСГИЙН ГАЗРЫН ТУСГАЙ САНГИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙГ ХЭРЭГЖҮҮЛЭХТЭЙ ХОЛБОГДОН ГАРАХ
ЗАРДЛЫН ТООЦОО

Нэг.Ерөнхий зүйл

Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг баталсан нөхцөлд түүнийг хэрэгжүүлэхтэй холбогдон гарах зардлыг Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал” /цаашид “Аргачлал” гэх/-ын дагуу тооцлоо.

Энэхүү үнэлгээний зорилго нь иргэн, хуулийн этгээд, төрийн байгууллагад үүсэх зардлыг тооцож, улмаар холбогдох ачааллыг багасгах, зардлыг бууруулах чиглэлээр санал, зөвлөмж боловсруулахад оршино.

Аргачлалын Ерөнхий зүйлийн 1.5-д заасан журмын дагуу зардлыг:

1.төрийн байгууллагын зардал;
2.хуулийн этгээдийн зардал;
3.иргэнд үүсэх зардал гэсэн гурван төрлөөр тооцдог боловч тус хуулийн төслөөр хувь хүн, хуулийн этгээдэд ямар нэгэн нэмэлт үүрэг хүлээлгээгүй тул хуулийн хэрэгжилттэй холбоотой тэдгээрээс нэмэлт зардал шаардахгүй.

Иймд энэхүү тооцооллын хүрээнд иргэн, хуулийн этгээдэд үүсэх зардлыг тооцох шаардлагагүй бөгөөд харин төрийн байгууллагын хувьд шинээр хүлээлгэсэн зарим чиг үүрэгтэй холбоотой үүсэх тодорхой зардлыг тогтоож, хялбарчлах хувилбарыг санал болгоно.

2019 онд батлагдсан Засгийн газрын тусгай сангийн тухай хуулийн зохицуулалтыг сайжруулах зорилгоор хуульд нэмэлт, өөрчлөлт оруулах хуулийн төсөлд 19 дүгээр зүйлд 19.2.4, 19.3.8 дахь заалт, 23 дугаар зүйлд 23.7 дахь хэсэг тус тус нэмж, 19 дүгээр зүйлийн 19.1 дэх хэсэгт өөрчлөлт оруулж, 22 дугаар зүйлийн 22.3 дахь хэсэгт “5.3.4”, 23 дугаар зүйлийн 23.1 дэх хэсэгт “5.3.4” гэснийг тус тус нэмэхээр, 10 дугаар зүйлийг өөрчлөн найруулахаар тусгасан байна. 

Өөрөөр хэлбэл, одоогийн хүчин төгөлдөр үйлчилж байгаа хуулийн зохицуулалтыг нарийвчилж, хэрэгжих баталгаа, үр өгөөж, хариуцлагыг нэмэгдүүлж байгаа тул төрийн байгууллага, албан тушаалтны хувьд тус чиглэлд хүлээх чиг үүрэг хэвээр хадгалагдаж байна. Харин цөөн хэдэн чиглэлээр эрх бүхий этгээдэд нэмэлт үүргийг хүлээлгэжээ.

Тухайлбал, хуулийн төслийн 10 дугаар зүйлийн10.3-т зааснаар “Гэмт хэргийн хохирлыг нөхөн барагдуулах сангийн хөрөнгийг Эрүүгийн хуулийн 10.1 дүгээр зүйл /Хүнийг алах/, 13.1 дүгээр зүйл /Хүн худалдаалах/, 13.2 дугаар зүйл /Хүн хулгайлах/, 13.4 дүгээр зүйл /Хүнийг хүчээр алга болгох/, 17.2 дугаар зүйл /Дээрэмдэх/, 19.3 дугаар зүйл /Төрийн өндөр албан тушаалтны амь биед халдах/-д заасан гэмт хэргийн улмаас амь насаа алдсан этгээдийн гэр бүлийн гишүүн, түүнчлэн хүнд гэмтэл учирсан хохирогчийн шүүхийн хүчин төгөлдөр шийдвэрт заасан дараах бодит хохиролд нөхөн төлбөр олгоход зарцуулна:” гэж тусгажээ. 

Мөн хуулийн төслийн 10 дугаар зүйлийн 10.4-т зааснаар “Гэмт хэргийн хохирлыг нөхөн барагдуулах сангийн хөрөнгийг Эрүүгийн хуулийн 11.1 дүгээр зүйл /Хүний эрүүл мэндэд хүнд хохирол санаатай учруулах/,11.4 дүгээр зүйл /Хүний эрүүл мэндэд хүндэвтэр хохирол санаатай учруулах/, 12.1 дүгээр зүйл /Хүчиндэх/, 12.3 дугаар зүйл /Бэлгийн мөлжлөг/, 13.3 дугаар зүйл /Хүн барьцаалах/, 15.3 дугаар зүйл /Хүний цус, эс, эд, эрхтнийг хууль бусаар авах/, 15.5 дугаар зүйл /Хууль бусаар үр хөндөх/, 16.1 дүгээр зүйл /Хүүхдийг гэмт хэрэг үйлдэхэд татан оруулах/, 16.3 дугаар зүйл /Хүүхдийг хаях, төөрүүлэх, тэнүүчлэлд хүргэх/, 16.6 дугаар зүйл /Хүүхэд худалдах/, 16.7 дугаар зүйл /Хүүхэдтэй хэрцгий харьцах/, 16.11 дүгээр зүйл /Хүүхдийг асран хамгаалах үүргээ үл биелүүлэх/, 17.2 дугаар зүйл /Дээрэмдэх/, 21.12 дугаар зүйл /Эрүү шүүлт тулгах/, 29.8 дугаар зүйл /Террорист үйлдэл хийх/-д заасан гэмт хэргийн улмаас хүнд гэмтэл учирсан хохирогчид шүүхийн хүчин төгөлдөр шийдвэр гарахаас өмнө дараах бодит хохиролд нөхөн төлбөр олгоход зарцуулна:” гэж тусгасан. Харин тус хохирлын хэмжээг олгохдоо шүүхийн хүчин төгөлдөр шийдвэрт заасан хэмжээгээр, эсхүл хохирогчийн нөхөн төлбөр гаргуулах нэхэмжлэл, дотоодын эмнэлгийн байгууллагын төлбөрийн баримтад үндэслэсэн гэмт хэргийн хохирогчид олгоно.  Төрийн байгууллагад дараах зардал:

-Нөхөн төлбөр олгох сангийн удирдах зөвлөлийн дүгнэлтээр тодорхойлох;

Иймд энэхүү тооцоололд иргэн болон хуулийн этгээдэд үүсэх зардлыг хамруулахгүйгээр төрийн байгууллага буюу улсын төсөвт нөлөөлөх зардлыг тооцсон болно.

Хуулийг хэрэгжүүлэхтэй холбогдон гарах зардлыг тооцоход Аргачлалын дагуу доор дурдсан нийтлэг зарчмыг баримтлан ажилласан[footnoteRef:1]: [1:  Засгийн газрын 2016 оны 59 дүгээр тогтоол “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын 4 дүгээр зүйлийн 4.1 дэх заалт] 


1. Байгууллагын гүйцэтгэх үүрэг буюу ажил, үйлчилгээг тодорхойлох;
2. Ажил, үйлчилгээг гүйцэтгэх хүний нөөцийг тодорхойлох;
[bookmark: _Hlk181836013]3. Гарах зардлыг урьдчилан тооцох;
4. Зардлыг нэгтгэн тооцох;
5. Хувилбарыг нягталж, үр дүнг танилцуулах.

Хоёр.Төрийн байгууллагад үүсэх зардал

Хуулийн төсөлд тусгасан шинэ чиг үүргийг хэрэгжүүлэхтэй холбоотой төрийн байгууллага буюу улсын төсөвт тодорхой зардал үүсэхээр байх тул Аргачлалын дагуу хүний нөөц, захиргааны болон шууд зардал гэсэн хувилбараар зардлыг тооцлоо. Үүнд:

2.1 Байгууллагын гүйцэтгэх үүрэг буюу ажил, үйлчилгээг тодорхойлох;

Хуулийн төслийн 10 дугаар зүйлийн 10.5-д “Энэ хуулийн 10.3-т заасан хохирлын хэмжээг шүүхийн хүчин төгөлдөр шийдвэрт заасан хэмжээгээр, 10.4-т заасан хохирлын хэмжээг хохирогчийн нөхөн төлбөр гаргуулах нэхэмжлэл, дотоодын эмнэлгийн байгууллагын төлбөрийн баримтад үндэслэсэн Гэмт хэргийн хохирлыг нөхөн барагдуулах сангийн удирдах зөвлөлийн дүгнэлтээр тус тус тодорхойлогдоно.”

“23.7.Энэ хуулийн 5.3.4-т заасан тусгай сангийн хөрөнгөөр гэмт хэргийн хохирогчид олгох нөхөн төлбөрийг хууль зүйн асуудал эрхэлсэн Засгийн газрын гишүүний шийдвэрээр хохирогчид шууд олгоно.”

“10.6. Гэмт хэргийн хохирлыг нөхөн барагдуулах сангийн дүрэм, Удирдах  бүрэлдэхүүн, уг сангаас гэмт хэргийн хохирогчид нөхөн төлбөр олгох журмыг Засгийн газар батална.” гэж тус тус заажээ.

Тус тайланг гаргах хүрээнд дараах субьектүүд тус бүр тодорхой үүрэг хүлээж байгааг тодруулж үзвэл:

	
	Үүрэг хүлээгч
	Гүйцэтгэх үүрэг

	1
	Хууль хэрэгжүүлэх байгууллага, шүүх
	Аймаг, нийслэлийн шүүхийн шийдвэр гүйцэтгэх газар, хэлтэс нь өргөдлийг хүлээн авч, энэ журамд заасан шаардлагыг хангасан эсэх, өргөдөл болон түүнд хавсаргасан баримт бичиг нь үнэн зөв эсэхийг тодруулж, холбогдох баримтын бүрдлийг 30 хоногт ханган, нөхөн төлбөрийг шийдвэрлүүлэх саналыг улирал тутам шаардлагатай тохиолдолд сар бүр хууль зүй, дотоод хэргийн асуудал эрхэлсэн төрийн захиргааны төв байгууллагад хүргүүлнэ.[footnoteRef:2] [2:  Засгийн газрын 2020 оны 220 дугаар тогтоол “Гэмт хэргийн хохирогчид нөхөн төлбөр олгох журам”-ын 5 дугаар зүйлийн 5.1 дэх заалт] 


	2
	Хууль зүй, дотоод хэргийн асуудал эрхэлсэн төрийн захиргааны төв байгууллага
	Хууль зүй, дотоод хэргийн асуудал эрхэлсэн төрийн захиргааны төв байгууллагын холбогдох нэгж нь нөхөн төлбөрийг өргөдөл гаргагчид хэсэгчлэн олгох тухай шийдвэр гаргасан тохиолдолд үлдэгдэл төлбөрийг дараагийн жилд бүрэн барагдуулах талаар танилцуулгад тусгах ба шийдвэр гаргаснаас хойш ажлын 5 өдрийн дотор хууль зүй, дотоод хэргийн асуудал эрхэлсэн Засгийн газрын гишүүнд танилцуулна[footnoteRef:3]. [3:  Засгийн газрын 2020 оны 220 дугаар тогтоол “Гэмт хэргийн хохирогчид нөхөн төлбөр олгох журам”-ын 5 дугаар зүйлийн 5.3, 5.4 дэх заалт] 



	3
	Нөхөн төлбөр олгох сангийн УДИРДАХ ЗӨВЛӨЛ
	Шүүхийн хүчин төгөлдөр шийдвэрт заасан хэмжээгээр эсхүл хохирогчийн нөхөн төлбөр гаргуулах нэхэмжлэл, дотоодын эмнэлгийн байгууллагын төлбөрийн баримтад үндэслэн хохирлын хэмжээг тодорхойлж олгох[footnoteRef:4] [4:  Хуулийн төслийн 10 дугаар зүйлийн 10.5 дахь заалт] 


	4
	Засгийн газар, Засгийн газрын гишүүн
	Нөхөн төлбөр олгох сангийн дүрэм, Удирдах  бүрэлдэхүүн, уг сангаас гэмт хэргийн хохирогчид нөхөн төлбөр олгох журам Засгийн газар баталж[footnoteRef:5],  [5:  Хуулийн төслийн 22 дугаар зүйлийн 22.3 дахь заалт] 

Тусгай сангийн хөрөнгөөр гэмт хэргийн хохирогчид олгох нөхөн төлбөрийг олгох шийдвэр гаргах[footnoteRef:6] болон сангийн удирдлага, зохион байгуулалтад дэмжлэг үзүүлэх Ажлын хэсэг байгуулан ажиллуулах эсэхийг Засгийн газрын гишүүн шийдвэрлэнэ.[footnoteRef:7] [6:  Хуулийн төслийн 10 дугаар зүйлийн 10.6 дахь заалт болон 23 дугаар зүйлийн 23.7 дахь заалт]  [7:  Засгийн газрын 2020 оны 220 дугаар тогтоол “Гэмт хэргийн хохирогчид нөхөн төлбөр олгох журам”-ын 3 дугаар зүйлийн 3.3 дахь заалт] 


	5
	Улсын Их Хурал
	Тусгай санг шинээр байгуулах, эсхүл татан буулгах нөхцөл бүрдсэн гэж үзвэл уг асуудлыг Засгийн газрын санал болгосноор Улсын Их Хурал шийдвэрлэнэ[footnoteRef:8]. [8:  Засгийн газрын тусгай сангийн тухай хуулийн 5 дугаар зүйлийн 5.8 дахь заалт] 




Үүнээс үзэхэд Гэмт хэргийн хохирлыг нөхөн барагдуулах сангийн удирдах зөвлөлийн орон тоо, ажиллах журам батлах, түүнтэй холбоотой журам батлахтай холбоотойгоор Засгийн газарт тодорхой ачаалал нэмэгдэхээр байгаа бөгөөд процессын бусад үе шатуудад хуулийн хэрэгжилт хэвээр хадгалагдан үйлчилж хүний нөөцийн асуудал, чиг үүрэгт нөлөөлөхүйц улсын төсөвт нэмэлт зардал үүсэхээргүй байна хэмээн дүгнэж байна.

1.2. АЖИЛ, ҮЙЛЧИЛГЭЭГ ГҮЙЦЭТГЭХ ХҮНИЙ НӨӨЦИЙГ ТОДОРХОЙЛОХ;

Засгийн газрын 2016 оны 59 дүгээр тогтоол “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын 4 дүгээр зүйлийн 4.4.3.2-т зааснаар Ажил, үйлчилгээг гүйцэтгэх хүний нөөцийг тодорхойлохдоо үргэлжилсэн шинжтэй, тасралтгүй хийгдэх ажил, үйлчилгээг тогтоох боломжгүй тохиолдлын тоонд хамааруулна. Тухайлбал, хуулийн хэрэгжилтэд хяналт тавих үйл ажиллагааг хэдэн жилээр үргэлжлүүлэн хэрэгжүүлж болох бөгөөд энэ нөхцөлд шаардагдах хүний нөөцийг шууд баримжаалж тооцно” гэж, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн 10 дугаар зүйлийн 10.6 дахь хэсэг болон 22 дугаар зүйлийн 22.3-т зааснаар “Удирдах зөвлөлийг Засгийн газар батална” гэж тус тус зааснаас үзэхэд ажил үйлчилгээг гүйцэтгэх хүний нөөцийг тодорхойлох зардлыг тогтоох боломжгүй тохиолдлын тоонд хамруулж үзэж болохын зэрэгцээ Засгийн газраас журам батлагдсанаар тус зардлыг нарийвчлан тооцоход боломжтой болно гэж дүгнэж байна. 

	Зөвлөлийн гишүүдэд улирал тутамд гишүүн тус бүрд дунджаар 400,000 төгрөг 8 гишүүнд  улиралд 3,200,000 төгрөг, жилд 12,800,000 төгрөг зарцуулахаар байна. Харин зөвлөлийн гишүүдэд тусгайлсан материаллаг зардал гарахгүй болно.

АШИГЛАСАН МАТЕРИАЛЫН ЖАГСААЛТ

1. Засгийн газрын 2016 оны 59 дүгээр тогтоол “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”
2. Засгийн газрын 2020 оны 220 дугаар тогтоол “Гэмт хэргийн хохирогчид нөхөн төлбөр олгох журам”
3. Засгийн газрын 2024 оны 128 дугаар тогтоол “Төрийн албаны зарим албан тушаалын цалингийн хэмжээ, доод хэмжээг шинэчлэн тогтоох тухай” 
4. Засгийн газрын тусгай сангийн тухай хуульд нэмэлт, өөрчлөлт оруулах тухай
5. Засгийн газрын тусгай сангийн тухай хууль 

